 ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«     » _____________ 2018 թվականի N___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 294-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Հիմնադրամների մասին» Հայաստանի Հանրապետության օրենքի 15-րդ հոդվածի 4-րդ կետը Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2016 թվականի մարտի 10-ի «Օրենսդրության  կարգավորման  ազգային  կենտրոն» հիմնա​​դրամ ստեղծելու,  հիմնադրամի  կանոնադրությունը  և հոգաբարձուների խորհրդի  կազմը  հաստատելու,  Հայաստանի Հանրապետության 2016 թվականի պետական բյուջեում վերաբաշխում ու փոփոխություններ, Հայաս​տանի Հանրապետության կառավարության 2015 թվականի  դեկտեմբերի 24-ի N1555-N որոշման մեջ փոփոխություններ կատարելու, Հայաստանի Հանրապետության կառավարության աշխատակազմին գումար հատկաց​նելու և Հայաստանի Հանրապետության կառավարության աշխա​տակազմի «Օրենսդրության կարգավորման ազգային կենտրոն» ծրագրերի իրականացման գրասենյակ» պետական հիմնարկի գործունեությունը դադարեցնելու մասին» N 294-Ն որոշման (այսուհետ՝ որոշում) մեջ կատարել հետևյալ փոփոխությունները.
1) որոշման 1-ին կետում և որոշման N 1 հավելվածի 3-րդ կետում «կառավարության աշխատակազմը» բառերը փոխարինել «վարչապետի աշխատակազմը» բառերով,
2) որոշման N 1 հավելվածի 26-րդ կետի 1-ին ենթակետում և 30-րդ կետում,  N2 հավելվածի 1-ին կետում «կառավարության» բառը փոխա​րինել «վարչապետի» բառով,
3) որոշման N 1 հավելվածի 26-րդ կետի 3-րդ ենթակետում և N2 հավելվածի 3-րդ կետում «միջազգային տնտեսական ինտեգրման և բարեփոխումների նախարարի տեղակալ» բառերը փոխարինել «վարչապետի աշխատակազմի ղեկավարի առաջին տեղակալ» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 294-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 
2018 թվականի մարտի 23-ին ընդունվել է «Կառավարության կառուցվածքի և գործունեության մասին» ՀՕ-253-Ն օրենքը, իսկ 2018 թվականի մայիսի 25-ին Հայաստանի Հանրապետության վարչապետի «Վարչապետի աշխատակազմի կանոնադրությունը և կառուցվածքը հաստատելու մասին» N 564-Լ որոշումը, համաձայն որոնց ՀՀ կառավարության աշխատակազմի փոխարեն ներկայումս գործում է ՀՀ վարչապետի աշխատակազմը, իսկ ՀՀ նախարարությունների կազմից հանվել է Հայաստանի Հանրապետության միջազգային տնտեսական ինտեգրման և բարեփոխումների նախարարությունը:
2. Ընթացիկ իրավիճակը և խնդիրները. 
ՀՀ կառավարության 2016 թվականի մարտի 10-ի 294-Ն որոշմամբ ստեղծվել է «Օրենսդրության կարգավորման ազգային կենտրոն» հիմնադրամը: Հիմնադրամի հիմնադիրն է Հայաստանի Հանրապետությունը` ի դեմս Հայաստանի Հանրապետության կառավարության, որի լիազորված մարմինն է Հայաստանի Հանրապետության կառավարության աշխատակազմը:
Միաժամանակ հոգաբարձուների խորհրդի անդամ, ինչպես նաև ի պաշտոնե նախագահ հանդիսանում է ՀՀ կառավարության աշխատակազմի ղեկավարը: Միաժամանակ հոգաբարձուների խորհրդի անդամ է հանդիսանում ՀՀ միջազգային տնտեսական ինտեգրման և բարեփոխումների նախարարի տեղակալը:
Հաշվի առնելով վերը նշված օրենսդրական փոփոխությունները՝ ներկայումս անհրաժեշտություն է առաջացել փոփոխություն կատարել նաև Հիմնադրամի կանոնադրությունում:
3. Տվյալ բնագավառում իրականացվող քաղաքականությունը. 


Հիմնադրամի բնականոն գործունեության իրականացման համար առաջացել է ՀՀ օրենսդրությամբ սահմանված կարգով Հիմնադրամի կանոնադրության փոփոխության իրականացման անհրաժեշտություն:
4. Կարգավորման նպատակը և բնույթը. 

Սույն իրավական ակտի ընդունմամբ Հիմնադրամի կանոնադրությունում կկատարվի վերը նշված օրենսդրական ակտերի ընդունումից բխող անհրաժեշտ փոփոխություններ: Մասնավորապես.

· Հայաստանի Հանրապետության կառավարության աշխատակազմի փոխարեն լիազորված մարմին  կսահմանվի Հայաստանի Հանրապետության վարչապետի աշխատակազմը,

· Հիմնադրամի հոգաբարձուների խորհրդի նախագահ ՀՀ կառավարության աշխատակազմի ղեկավարի փոխարեն կլինի ՀՀ վարչապետի աշխատակազմի ղեկավարը,
· Հիմնադրամի հոգաբարձուների խորհրդում ՀՀ միջազգային տնտեսական ինտեգրման և բարեփոխումների նախարարի տեղակալի փոխարեն կընդգրկվի ՀՀ վարչապետի աշխատակազմի ղեկավարի առաջին տեղակալը:

Վերջին փոփոխությունն առաջարկվում է, հաշվի առնելով այն հանգամանքը,  որ համաձայն նոր Սահմանադրության ՀՀ միջազգային տնտեսական ինտեգրման և բարեփոխումների նախարարությունը լուծարվել է: Միաժամանակ ՀՀ վարչապետի աշխատակազմի ղեկավարի առաջին տեղակալը, որպես նախկինում ՀՀ կառավարության աշխատակազմի ղեկավարի առաջին տեղակալ, լավատեղյակ է Հիմնադրամի գործունեությունից:
5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է «Օրենսդրության կարգավորման ազգային կենտրոն» հիմանդրամի կողմից:
6. Ակնկալվող արդյունքը. 

Նախագծի ընդունմամբ պայմանավորված ակնկալվող արդ​յունքը կլինի Հիմնադրամի բնականոն գործունեության ապահովումը:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 294-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2016 թվականի մարտի 10-ի N 294-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՄԱՐՏԻ 10-Ի N 294-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2016 թվականի մարտի 10-ի N 294-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի նախատեսվում:

